
est iustis. Ecce hoc ut angelus edicit, pastor audi t, Chaldaeus agnovit, 
Erodes expavìt. Quid ergo ccssas, lingua~ Erisne tacita tui condi
toris in adventu perducta? Quo rea tu teneberis, si vociferantibus 
angelis tu tacebis'? Ecce igitur descendit ros verbiale corusca,ns in 
negotio, latens in verbo. Pulsat auditos virgineos caelestis coniugiì 
dìsponsator, ubì nanfragìa non passurus est pudor. Indicit nuptia,s 
in quibus nec divinitas patris polluitur nec genetricis integritas vio
latur; fìt aure casta conceptus, fìt plenitudo uteri et nullns est pon
dus; et sic intacto pudoris sigillo prosilit pa,rtus. Sed ecce quid in 

· hac desponsatione sacer pronubus edicat, agnoscatur. Ave, inquit, 
gratia plena,1 et illud quod sequitur. Fateor, tractans hoc ipsurn 
obstipui, in desponsationibus suis quos ordines habeant caelì. Ecce 
ut video, nulla adhuc petendi fìt enarrat.io, nulla de vocabulo sponsi 
cognitio, nulla de dotis * quantit.ate conlatio: et gratiae fructu gra- •uo3 
vidata est virgo. Sed ecce dotis celsitudo nuper edicitur et despon-
sator qui fuerit declaratur. Dicit angelus: Spiritus sanetus supm-ue-
'fliiet in te: 2 ecce significatio certa vocabuli. At vero: Regni eitts non 
erit finis: 3 quae erit ultra dos ab hac dote superior, regnandi peren
nitate concessa. 

IGNOTUS (saec. v vel vr) 

IN EV ANGELIUM .Ji[ATTHAEI OPUS IJYIPERFECTUJ~,I 4 

Hornilia I. [ ... ] Genemtio a1~tem Christi sie emt. 5 Quoniarn su
perius dixerat, Iaeob autem genuit Ioseph, cui desponsata 1\farìa 
genuit Iesum: ne aliquìs audientimn aestimaret, sic esse Christi na
tivitatem, quornodo praecedentium patrum, ipse ordinem suae nar
rationis pmecidens addidit, et dìcit: Generatio autem Chr,isti sic erat: 
a.c si dica t: « Generatio quidem eorurn, quos exposuimus, patrum, sic 
fuit quemadmodum retuli: Christi autem genemtìo non ita, sed sic )). 
Quornodo~ .ZVIaria curn esset desponsata Ioseph, priusqtwrn conveni
,rent, inventa est in ·utet'o habens,6 id est, ex virgine sine pa,tre, ut eius 

1 Le. I, 28. 
2 Le. I, 35. 
3 Le. I, 33. 
4 Exstat inter spuria S. Io. Chrysostomi. Cf. Cay l, 546 et Bar II, 129, 

Clavis 707. 
s l\Iatth. I, 18. 
• :M:atth. I, 18. 

• PLS IV, 907, 924, 940, 954. 
e PLS III, 833, 890, 905, 956, 1135, 1139, 1140. 
• Ps.-THEOPHILUS (saec. V/VI), PLS III, 1284, 1323. 

generationem enumerans, de semine David eum descendisse ostendat 
secundum Dei promissa, et extra naturam humanam nativitatem 
eius exponens factam, mysterium deitatis eius aperiat. N ec enim 
dignum erat, ut Unigenitus Dei, non propter se, sed propter homines 
nascens, more nasceretur humano. Homo enim in carne nascitur, 
ut corruptioni subiaceat: Ohristus autem natus est, ut sanet corru
ptionem. Sicut ergo non est consequens, ut corruptibilis homo nascens 
ex incorruptibilitate virginitatis nascatur: sic non erat consequens, 
ut Unigenitus Dei, qui ideo nascebatur ut corruptionem sanaret, 
nasceretur ex corruptione coniugii. Homo ex necessitate nascitur, 
ut sit: Ohristus autem non ex necessitate naturae, ut esset, sed ex 
voluntate misericordiae ut salvaret. Quomodo ergo iustum est, ut 
unum eumdemque habeant nativitatis honorem necessitas et vo
luntas '? Merito ergo contra naturae humanae regulam natus est, 
quia erat super naturam. 

Vide autem novam et admirandam Ohristi nativitatem, id est, 
per homines peccatores, per mulieres meretrices, et adulteras, et 
gentiles. Sed talis generatio non sordidat dignitatem Ohristi, sed 
commendat misericordiam ipsius. Sic erat mirabilis, ut qui patres 
per adoptionem fecit et genuit, a filiis nasceretur. Facti sunt patres 
eius, quorum non erat filius. Iste illis beneficium praestitit, ut esset 
filius eorum. Illi autem nihil isti praestiterunt, ut essent patres ipsius. 
In hominibus patres filios sibi adoptant, quos ipsi desiderant: hic 
autem filius sibi adoptavit patres, quos ipse elegit. Illic filii a patri
bus suscipiunt generositatis dignitatem, hic autem patres a filio 
susceperunt. Gum esset desponsata mater eius Maria Ioseph, prius
quam convenirent, inventa est in utero habens de Spiritu sanato. Quon
iam futurum erat, ut omnes sancti de virgine nascerentur Ecclesia, 
desponsata Ohristo, ideo Ohristus nascitur de virgine desponsata, 
ne dignius nascerentur servi quam Dominus. Sed ut per omnia filii 
paternae nativitatis perfectum imitarentur exemplum, ideo et Ma
ria desponsata erat fabro lignario: quoniam et Ohristus sponsus 
Ecclesiae omnem salutem hominum et orune opus suum per lignum 
*crucis fuerat operaturus. Ideo autem et desponsata et domi habita, 
ut desponsatio ipsa fidelis esset, et fornicationis opprobrium a ma
tre repelleret, et virginitatis gloriam nascituro Domino reservaret. 
Si enim, quia in domo sponsi peperit, infideles iudaei dixerunt, Nonne 
hic est Iesus filitts Ioseph? quanto magis si extra domum. sponsi pe
perisset, di c turi fuerant: N o nn e hic est Iesus filius meretricis? N am 
quemadmodum in ea, quae in domo viri concipit, intelligitur conceptio 
maritalis: sic in ea, quae extra domum concipit, est suspecta con
ceptio. Magis ergo voluit Dominus, ut haberet mater eius maritalem 

suspicionem, quam fornicationis opprobrium pateretur. Anteqttarn 
convenirent, inventa est 'Ìn utero habens. Non dixit, Priusquam acciperet: 
sed, Priusqttam convenirent, inventa est in utero habens: quia iam 
accepta erat in domo. Virginitas enim est incorruptibilitas: incor
ruptibilitas autem virginitas ipsa sincera. Ideo ergo, antequam con
venirent, conceptus el'!t Ohristus, nt nec de corruptione incorruptibili-
tas nasceretur, nee ex passione corporis ntriusque templum sibi Do
minus fabricaret. [ ... ]*Cui inventa est in utero habens de Spiritu sane- *632 

to"? Sine dubio a sponso suo Ioseph, qui zeloso amore semper se ad
monente, vitam circumspiciebat Mariae. Nam sicut Ristoria quae-
dam non incredibilis neque irrationabilis docet, quando gesta sunt 
quae refert Lucas, Ioseph absens era t. N ec enim corrveniens est 
putare praesente Ioseph introisse angelum ad Mariam, et dixisse 
quae dixit, et :Mariam respondisse quaecumque respondit. Si conce
damus, angelum potuisse intrare ad eam, et loq1ù, piane confestim 
Mariam abiisse in montana cum festinatione, et introisse domum 
Zachariae, et salutasse Elizabeth, et mansisse cum ea mensibus tri-
bus, possibile non fuit praesente Ioseph: quia necesse erat, ut absen
tationis eius et mansionis diutinae requireret causas. Postquam au-
tem rediit peregre post tot menses, et invenit eam gravidam ma
nifeste, forsitan ei comminatus est, quasi sponsus, et de iudicio Dei 
teTTuit eam, quasi vir timoratus. Illa autem cum videret se innocenter 
in suspieionem eriminis decidisse, nec posse se iam excusare, testimo-
nio ventris eonvictam, cum lacrymis et suspirio clamans iuravit dicens: 
Vivit Dominus, nescio nude si t hoc. Quo andito, timuit valde Ioseph et 
ex parte credidit in ea aliquid esse divinum. X ec enim timuisset, 

ex parte aliquatenus credidisset. Ad haec autem fidem verbo
rum eius commendabat conversatio eius sancta [ ... ]. 

Raec et alia similìa tractans, nìhil horum inveniebat in ea: sed 
ex diverso omnia laudabilia, omnia admiranda, * quae sine Spiritu •633 

sancto possibile non emt esse in natura humana. Omnibus igitur 
documentis, quibus fornicatio mulieris intelligi et argui solet, defi
cientibus, sola apud eam remanebat suspieio gratiae Dei. Propter 
haec omnia aestimavit eam habere in utero de Spiritu sancto. Nam 
nulla res sic castitatem mulieris viro commendat, sicut vita eius 
disciplinata. L'bi enim timor Dei est, ìbi et castitas est: ubi autem 
non est timor Dei, ìbi neque castitas est. Caro enim urget, securitas 
mulieris adiuvat carnem: sì timor Dei non fuerit qui resistat, quis 
eam teneat indagatam ~ O inaestimabilis laus Mariae! J\llagis credebat 
castitati eius, quam utero eius: et plus gratiae, quam naturae. Oon
ceptionem manifeste videbat, et fornicationem suspieari non poterat. 
Possibilius esse credebat m1ùierem sine viro posse concipere, quam 

Mariam posse peccare. Et quod maius est viderc, ut sponsus de 
sponsa sua haberet, sic habuit Ioseph apud se. Frequenter enim 
viri, etiam si leviter viderint mulieres suas aspicientes in alterum, 
mox excitantur in zelum: et quod non est illud snspicantur, quia ex 
magno amore na.scitur zelus. Hic antem et maritalem zelum et uteri 
clamantis accusationem, sola praeteritae conversationis documenta 
vincebant. Ioseph autem vir eius, mtm esset iustus, et nollet ea·m 
traducere, voluit ocm~lte dìrnitte~·e eam.1 Oogitabat enim forsitan apud 
se: Si peccatum eius celavero, facio contra legem Dei: et si propala
vero filiis Isra:el, lapidabunt eam. Timeo enim, ne hoc, quod est in 
utero eius, divinitus sit. Numquid non Sara nonaginta annorum 
concepit, et peperit? Si ìllam quasi lignum iam siccum fecit fiorere, 
qnid si Divinitas partum isti voluit sine viro donare~ Numquid ad 
virum pertinet i p sa conceptio mulieris ~ N am si conceptio mulieris 
pertinet semper ad virurn, sine dubio qua.ndo vult vir, tunc conci
peret et mulier: nunc autem non quando vnlt vir, tunc concipit mu
lier, sed quando vult Deus. Si ergo conceptio mulieris non in viro 
posita est, sed in Deo. quid magnum, si voluit isti fructum sine 
viro praestare'? Quid ergo faciam ~ Dimittam eam occulte quia in 
re incerta melius est, ut meretrix constituta evadat, quam ut inno
cens moriatur. Iustius enim est, iniustum iuste evadere, quam iustum 
iniuste perire: quia etsi reus semel evaserit, iterum potest perire: 
innocens autem si semel perierit, ia.m non potest revocari. Expedit 
ergo ut dimissa opprobrium patiatur, quam tmdita morti moriatur. 
Haec autem talia cogitare et agere velle, non est hominis valde iusti. 
Haec eo cogitante, appm·,uit ei angel~t8 ·in somnis, dicens. 2 Quon
iam ergo auditio verborum JVIariae, et consìderatio vitae eius, rnala 
suspicari de ca non sinebat Ioseph: consideratio autem conceptionis 
eius non permittebat eum ad plenum bona aestimare de ea, et sic 
animus eius inter utrasque partes fluctuabat, et tenere eam timebat, 
et tradere eam non audebat: propter hoc necessaria fuit ci revelatio 
illa divina. Si enim ipsa Maria, quae angelum viderat, et audierat 
sibi loquentem tarn de sua conceptione, quam de Elizabeth, a.scendit 
in montana, ut videret Elizabeth, et ipso confirmaretur aspectu: 
quanto magis Ioseph post verba conceptionis Mariae, post consi
derationem vita,e eius, adhuc nutabundus necessariam habuit revela
tionem divinam ~ Propter tres ergo causas apparuit ei. Prirnum ne 
iustus homo ignorans faceret rem iniustam ex proposito iusto: 
deinde propter honorem matris ipsius. Nam si dimissa fuisset, etsi 

1 Matt. I, 19. 
a Matt. I, 20. 

non apud fideles, tamen apud infideles turpi suspiCIOne carere non 
potera.t. Tertio, ut intelligens Ioseph sanctam conceptionem dili
gentius se in futurmn custodiret ab illa, quam prius. Frius enim 
servavit se propter disciplinam iustitiae, postea autem et propter 
timorem partus huiusmodi. Quare non ante conceptionem virginis 
venit ad Ioseph ~ Ut ne cogitaret quae cogitavit, ne pateretur 
quae passus est Zacharias, qui culpam infidelitatis incurrit de con
ceptione coniugis iam longaevae.l Incredibilior enim erat res * virgi- •634 

nem posse concipere, quam anum. Si ille sacerdos constitutus rem fa
ciliorem fore non credidit, quanto magis iste popularis rem difficilio-
rem fieri non credidisset'~ Si ipsa :Maria, angelo sibi dicende de con
ceptione sua, pene non credebat propter virginitatem suam, dicens: 
Quomodo fiet hoo, q'itO'niam vintm nm'i cognosoo~ 2 quomodo Ioseph 
fuerat crediturus referenti de altera quod sine viro conciperet'? Ioseph 
fili David, ne tùneas acc1:pet·e .Lliariatn coniugem tuam: quonia,m qttod 
nasoetur ero ea, cle Sp'i,ritu sanoto est. ]'ilium David eum nominans, 
voluit eum adducere in memoriam promissionìs Dei ad David, ut 
de semine eius Christus nasceretur. Dicens autem N e timeas, cogni
torem se cordis eius ostendere voluit, ut per haec futurorum bono
rum, quae de Chrìsto erat dicturus, faceret fidem, quia Quocl na
scet,ur cle ea, de Spù~it'ib sancto est. Spiritum sanctum, ipsum dicit unige
nitum Deum, sicut ipse de se testatur in Evangelio: Quia Spiritus est, 
inquit, qui vi'vificat: caro autem nihil prodest.3 Et Ioannes a,it: Do
tninus Spirit~~s est.4 Non enim Spiritus advocatus ingressus est in 
l\fariam, ut suscipiens corpus nascatur in mundum, sed ut sancti
ficaret virginis vas. Dicens autem, Quocl nascetur ero ea, cle Spirit'u 
sancto est, hoc dicere vult, quia de semine viri alicuius non fuerat 
nasciturus, sicut aestimans metuebat Ioseph, sed de Spiritu sancto. 
Sicut enim secundum praeceptum Raphaelis angeli ad Tobiam,5 

viro et uxore more solito venturis ad coitium, oratio praecedere debet, 
ut quod concipitm, in sanctifìcatione concipiatur: sic unigenito Deo 
virginem ingressuro, Spiritus sanctus praecessit, ut paecedente 
Spirìtu sancto, in sanctificatione nascatur Christus secundum cor
pus, Divinitate ingrediente pro semine. Et pariet filittrn, voca
bisq11.e nomen ei1ts I esum.6 N o n dixit << Pariet ti bi filium >> sicut ad Za-

1 Le. I, 20. 
• Le. I, 34. 
3 Io. VI, 64. 
4 Io. IV, 24. 
• Tob. VI, 18. 
• Matth. I, 21. 

chariam: Ecce Elizabeth uwor tua concipiet et pm·iet tibi filiu,m: 1 quia 
mulier, quae ex viro concipit, marito suo fi1ium parit: quia magis 
ex ilio est, quam de ipsa. Haec autem, quae non de viro concepemt, 
non filium illi peperit, sed sihi tantummodo. Vide quo modo simi
litudinem ipsius rei per omnia sequitur, quae facta est in Adam. 
Sicut enim tunc mulier gustans de ligno, sola seducta est, et peperit 
mortem; Adam autem non fuit particeps in seductione illius (non 
enim a diaholo seductus peccavit, sed quia consensit mulieri) sic 
et modo accipiens Maria de Spiritu sancto, sola credidit, dicens: 
Ecce iam tHtnc beatam me dicent omnes generationes.2 Ioseph autem 
tune in fide conceptionis illius nihil habuit commune, sed postea 
tacendo et consentiendo tantum salvatus est. Ideo et in somniis 
adstitìt ei, non palam: ut quemadmodum dormiente Adam creavit 
nmlierem, sic et isti dormienti divinitus consignaret uxorem. Ipse 
autem ·evangelista interpretatur quod intelligitur Iesus hebraica 
voce, dicens: I pse salvabit popul1un su~lm a peccatis eorum. Si ergo 
medicus, qui nullam potestatem habet salutis humanae, propter 
solam confectionem herbarum non erubescit medici sibi nomen 
imponere: quanto dignius iste vocatus est Salvator, per quem totus 
salvatus est rnundus? Hoc autem totum fact~ttn est. Quid totum? 
Ut virgo propinquo suo desponsaretur, ut casta serYaretur, ut an
gelus per somnium Ioseph loqueretur, ut sponsam eam accipere 
iuberetur, ut pueri nomen Iesus vocaretur, ut virgo mundi Salva
torem generaret. Ut impleretur quod dietum est a Dmnìno per pro
phetam, dicente,rn: Ecce virgo in tt,tem habebìt, et pariet filium. 3 

Gratia a prophetis testimonium habet, vel ideo ut Vetus et Novum 
consonet Testamentum, vel ut infirmitati eruditorum satisfa,ciat, 
vel ut non mox temere videretur erumpere, quod tanto ante tem
pore praedictum est. 

PropheUa autem alia est ex praescientia, et haec immntabilis: 
ut haec, Ecce vìrgo eoncipiet. Alia ex iudicio operum, et haec solet 
mutari secundum quod verba sonant, non secundum intellectum, 

*635 ut, Adhue q'ltadmginta dies, et Ninive * subvm·tet~l·r: 4 subintelligimus, 
nisi poeniteat. Item quae est ex praescientia, illa impletur Dei so
lummodo operatlone, ut quod virgo pareret. Alia impletur hominum 
administratione, ut de aliquo, ut sit iustus. Admiratus itaque tanti 
mysterii dignitatem propheta, quasi omnes de somno suscitans, ait: 
Ecee virgo in uter·o habebit, et pariet filì,um, et vocabunt nomen eius 

1 Lo. I, 13. 
2 Le. I, 48. 
3 Isa. VII, 14; Matth. I, 22, 23. 
4 Ion. III. 4. 

Emmanuel, quod est interpretaturn, Nobiscum De~ts. Multis praeter
missis uno utitur nomine, quod praesenti utile est negotio. Quamvis 
enim nobis sit praesens semper gubernando, tamen praesentior es
sentialiter ex unitate personae factus est. Vm·b,um enim caro jacturn 
est, et habitavìt in nobis.1 Exs1{,rgens autem Ioseph a son1,no, accepit 
1riat·ìatn coniugen 81tam.2 Non in domo accepit eam; nec enim adhuc 
dimiserat eam de domo, sed de animo suo deposuerat earn, et iterum 
in animum suurn eam recepit. 

Et non cognovU eam, doneo peperit.3 Vere enim non cognovit eam an
te, cuius fuerat dignitatis, quae unigenti Dei facta fuerat mater: sed 
postquam peperit, tunc cognovit eam: qui:;~J speciosior et dignior 
facta fuerat, quam totus mundus. Nam quem totus mundus non 
capere poterat, nec merebatur accipere, quasi in angustum cubicu
lum uteri sui sola suscepit. Vidit Ioseph enim virginem permanere 
post partum. Vidit mysterium stellae quo modo stans super caput 
pueri, venientibus magis puerum demonstrabat. Stans testimonium 
daba.t, quia loqui non poterat. Ipsos denique magos vidit adorantes, 
et divina dona eorum praesentantes. Audivit sermones ipsorum, 
quo modo ab oriente usque Ierosolymam stella praecedente vene
rant, quae non dedignata est hominibus ministrare, ut Dei gloriam 
revela,ret. Ergo ineomparabilis nativitas, totius hnmanae nativitatis 
mensuram excedens, et divinita,tem naseentis pueri ostendebat, et 
dignitatem Mariae parientis Ioseph demonstrabat. Ideo dicit, Et 
non cognovit earn, donec peperit filiwm swu/m pri,rnogenit'um. Cognovit 
autem ea,m quae esset, post partum ipsins. 

Quidam ex hoe verbo, secundum Ennomium, putant, quod Ioseph 
donec peperit quidem non illam habuit in conseientia 4 postea au
tem eognovit eam, et filios peperit. Unde et Christnm primogenitum 
dicit: quia ille dicitur primogenitus, quem alii fratres sequuntur. 
Insanus neminem intelligit esse sanum: quia illi ansi sunt hoe dicere 
de illa, putant quia et Ioseph hoe ausus fuit facere. Hoe enim quml 
fieri potuit, dicit evangelista quia factum non est: illud autem qnod 
nec fieri potuit, quid necessarium habuit dicere: « Factum non est?» 
Nam sunt quaedam, quae naturaliter possunt fieri: sunt autem quae 
impossibilìa sunt per ipsam natura m. V o lo tibi referre. Tile, n esci o 
quis, cum ilio litem commisit: et donec vixit, non est ei loquutus. 
N umquid ex hoc quod dixi, « Donec vi xi t, non est ei loquutus », ex eo 

1 Io. I, 14. 
2 Matt. I, 24. 
3 .M:att. l, 25. 
4 Editi in margine, in concupiseentia. Codex V. D., Ù'b conscienUa, sed altera 

manu ibidem scribitur, 'L'el concupiscentia; et haec videtur esse vera lectio. 

signavi, quia post mortem illi loqnutus est, quod fieri non potest~ 
lilud enim quod fieri potest, dixi, quia factum non est: quid autem 
opus habni exp~nere, quia nec post mortem illi loqnutns est, quod 
fieri non poterat~ Sic et, Ioseph ante partum credibile fuit ut co
gnosceret eam, qnia nondum cognoscebat mysterii dignitatem: 
postquam v-ero cognovit, quia facta est unigeniti Dei templum, 
quo modo poterat hoc usurpare~ Quod antea facere noluit vir reli
giosns, exspect,ans nuptir~s suas postea facturus fuerat, ut habita
tionem Dei CPvrnalibus concupiscentiis sordidaret? Haec secundum 
rationern. Veniamus autem ad auctoritatern Scriptura,e. Dicit enirn 
Apostolus secundum exemplum prophetae de Ohristo: Oportet ettrn 
regna1·e, donec pmwt omnes inirnicos suos 8Itb pedibus eius.1 Ergo Paulus 
hoc significavìt, ut tamdiu regnet * Ohrlstus, quamdiu fiant omnia 
snb pedibus ehiS, postef1 autem cesset regnare? StuUe! Qui regnat, an
tequam omnia illi subiecta sint, multo magis regnat et postquam fue
rint ei omnia snbiecta. Item alibi dicit: Donec venio, attende lectioni.2 

Numquid significavit: Donec venio quidem, attende; cnm venero au
tem, neglige~ De primogenito autem quod dico, usus est Scripturis, non 
solum iìlum primogenitum dicere, qui primus nascitur, sed etit1m 
illum qui solus est natus. Quando diceba,t Dominus ad Pharaonem: 
PrùnogenUus metts Israel: 3 numquid iam alium populum habebaH 
Si autem dicis, quia secundum praescientiam dicebat primogenitum 
populum Iudaicum, sciens quia ex gentibus alium populum erat 
facturus: dico tibi, quantum ad praescientiam suam, semper duos 
populos habuit: sed tam de iudaeis, quam de gentibus unurn popu
lum fuerat habiturus, sicut et habet. 

Homilia II. [ ... ] Defuncto H erode, ecce angelus Domini appa
ruit in somnis Ioseph ,in Aegypto, (licens: Accipe puer1lrn et ,ma
tr·ern eius.4 Vides quia Ioseph non ad coniugium Mariae erat electus, 
sed ad minìsterium eius ~ Eunte autem illa in Aegyptum et redeunte, 
nisi desponsata illi fuisset, qnis ministerium ei tantae necessitatis 
impleret'? Nam in prima quidem faeie Maria puerum nutriebat, 
Ioseph conservabat. Revera autem puer matrem nutriebat, et Ioseph 
tntabatur. Ideo non dicit << Accipe matrem, et puerum eius )): sed, 
Accipe puerurn, et rnatrern eius: quia non propter illam matrem iste 
filius natns est, sed propter illum filium illa pra,eparata est mater. 
Nec pueri erat gloria habere illam matrem, sed illius erat beatitu-

1 I Cor. XV, 25. 
2 I' Tim. IV, 13. 
3 Exod. IV, 22. 
• Matt. II, 19, 20. 

do, istum habere filium. Sicut ipsa dicebat: Ecce nunc beatam 'ìne cli
cent omnes generationes .1 

Homilia XXX. [ ... ] Quic~ttnque fecerit volwntatent Patr·is mci, 
ille m.ater mea et frater· est.2 In qua cognatione spirituali nihilominus 
est haec 1\'Iaria, quae non per coitum carnis, sed per gratiam fidei 
credendo fa,cta est mater Christi. 

Ps.-DIONYSIUS Areopagita (saec. v-vr) 

DE COELESTI HIERARCHIA 

CaiJ. 1,7 , IV. [.u] OiJ'!<ù yoUv 0 0:::~6-:-a,-roç rocOpL~À Za:x.cxpLrxv f.LÈ:v -ròv 
~€flOCflX1JV :t!LUt'J'TIX'(W'(€t, ":Ò rr;potp~'TY)V zcrecrOrxt TÒV :tç whoù rr;a;p' È}.r:,3rx xoc
pm Odq. yewY)uOtL<:vov nor.13c-:, njç &yo:Oonperc&ç xcd O"W":Y)?~Wç Ti{) x6cr!Lcp 
Èmtp:XV1]0"0!L~V1J<; &•;3ptx7ìç TOU 'IY)uOU Oeoupyl<Xç' ";'~ 11 3è: Met:pt&.!L, onwc; zv 
:xÙT~ yevv~cr<:Tat TÒ OeapxixÒ'I &q;O~yxcou Oeonhcr":[c-:c; !Lucr,~pwv. 

Idem, in paraphrasi Pachymerae. - r<Xopd]ì, 't"ÒV Zc-:p.plrt.v È!Lucr-;c-:yw
yet, on r:porpf,'TY)c; ZuT(Xt o whot;i mxp' zì,n[8!X YEVVY)uO!LEVoc; rccxl:c;. n potp'~
''rìç 3è: nolw:; \moO~crewc;; ":'7ìc; xcx.TOC cr.X.pxet: Èmy<XVE[rxc; TOU Y~où 'rOU Ekou. 
'Av3ptx1)v yocp Or;;oupylrxv, ~v 'rOU ~ecmo"t'ou Xptcr"t'ou Èv<XvOpw;-cYJcrLV Myel, 
x<X8' ~v, 0eòc; ?i>v, Èv cr<Xpx~ "t'OC Oef:IX dpyoc~e"t'o. T~v i>è: fhpO~vfJv Owr6xov, 
orcwc; :tv IX\JTÌÌ yr;;v~m:.T!Xt "i:"Ò &.ppYJ'::O'I Oeoii:Ì.1Xcr1'l:xc; !LUOT~pwv. 0eoii:ÀIX
cr-::[av ~È: MyeL, O'n, 0eòc; ti>•;, srcì,occrO·fJ iv "n VYJÒ{n o7ìc; nav.X.yvou 0eotJ.~oopoç, 
xa8ò y~yovr.v &vOpvmoc;. 

Cap. IV, IV. [ ... ] Ita divinissimus ille Gabriel Zachariam qni
dem pontifieem docuit, quod pue1· ex ipso praeter spem divina gra
tia nasciturus, propheta foret humanae divinaeque Iesu dispensa
tionis benigne simul ac salubriter mundo appariturae: .Mariam vero 
erudivit, quomodo in ipsa divinum illud ine:ffabilis Dei formationis 
mysterium consummaretur. 

Idem, in paraphrrLsi Pa.chymerae. - Gahriel Zacha,riam docuit,, 
prophetam fore puernn1 illum, qui ex ipso praeter spem naseeretur. 
Sed qualis argumentì propheta~ Apparitionis Filii Dei secundum 
carnem. Virilem enim Dei operationem vocat Ohristi Domini incar
nationem, secundum quam, cum Deus esset in carne, divina gessit. 
Deiparam vero virginem instrnxit, quomodo in ipsa fieret ineffabile 
Dei formationis mysterium. Porro Dei formationem vocat, quod 
cum Deus esset, formatus sit in utero castissimae Dei Matris, in 
quantum homo fact!ns est. 

1 I~c. I, 48. 
2 Matth. XII, 50. 

• PG 3, 647, 682. Secundum paraphr. Paohym,erae, 162, 671, 690. 

